
呂祖全書卷十八

義陵無我子劉體恕彙輯

男劉蔭誠清惠、姪劉允誠清虛仝校

沙羨一行子黃誠恕參訂


參同經讚偈

下卷讚

法言湛寂，鉅典幽深，參調元化運慈心。解義指迷津，普濟群倫，合參達上乘。


開經偈

香雲縹緲覆中天，靈鶴翩翩繞法筵。真帝廣宣三十二，佛伭儒教永流傳。

太上勅演救劫消災賜福解厄保運證真參同妙經下卷


保劫惟善章第二十二

爾時天尊，宣演三教合一之理，傳昔聖未傳之祕。因罷法座，同諸仙眾，恭詣彌羅天宮，玉清聖境。奏報既畢，退居無上宮，怡養神真，同瓊宮仙子、瑤島真卿，講說清淨修持之功、太乙含元之道。正講論間，忽而歎曰：「吾觀下界生民，迷惑者多，了悟者少；背道者多，行道者少；談道者多，得道者少。無怪水火疫癘，大厄洪災，不能解免。然欲挽劫運，須明至道。欲明至道，當先修心。若不以修心之法，多方化度，彼諸眾生，寧知趨避？吾當不辭煩勞，代天宣化，濟度群迷。」於是天尊復駕五色祥雲，降神鄂渚。於

